
1. DIBEN YR ADRODDIAD  
 
1.1 Hysbysu’r Pwyllgor Craffu Addysg Gydol Oes o’r cynnydd a wnaed gan Wasanaeth 

Llyfrgelloedd y Fwrdeistref Sirol i ateb gofynion 6ed Fframwaith Safonau Llyfrgelloedd 
Cyhoeddus Llywodraeth Cymru, yr Hawliau Craidd a’r Dangosyddion Ansawdd, yn 
ystod 2018-19. 

 
1.2 Mae Atodiad 1 yn cynnwys y nodweddion sydd yn Fframwaith Safonau Llyfrgelloedd 

Cyhoeddus Llywodraeth Cymru 2017-2020 fel arweiniad i’r Aelodau.  
 
 
2. CRYNODEB 
 
2.1 Hon yw 2il flwyddyn Fframwaith Llywodraeth Cymru o’r enw ‘Llyfrgelloedd Cysylltiedig 

ac Uchelgeisiol 2017-2020.’ Mae’r 6ed Fframwaith yn cynnwys y canlynol: 

 12 Hawl Craidd 

 16 Dangosydd Ansawdd – gyda thargedau ar gyfer 10 o’r rhain 

 Tabl graddio gan Lywodraeth Cymru i gymharu Safonau pob Awdurdod Lleol, 
sy’n gosod Caerffili fel rhif 5 allan o 22 

 Astudiaethau Achos o Effaith Dda, i roi tystiolaeth o gyfraniad gwasanaeth 
llyfrgelloedd i ddefnyddwyr y gwasanaeth 

 Naratif strategol yn dangos cyfraniad y gwasanaeth llyfrgelloedd tuag at 
flaenoriaethau ehangach a nodau strategol Llywodraeth Cymru.  

 
2.2 Aseswyd bod Gwasanaeth Llyfrgelloedd Bwrdeistref Sirol Caerffili yn bodloni pob un 

o 12 Hawl Craidd Llywodraeth Cymru. 
 

Aseswyd hefyd bod Gwasanaeth Llyfrgelloedd Bwrdeistref Sirol Caerffili yn bodloni 
yn llawn 8 o’r 10 Dangosydd Ansawdd i Gymru y gosodwyd targedau ar eu cyfer, ac 
yn bodloni 2 yn rhannol, ac nid oedd unrhyw ddangosydd yn cael ei fethu’n llwyr.  



Yn ôl Tabl Llywodraeth Cymru i gymharu safonau Awdurdodau Lleol, mae Caerffili yn 
rhif 5 allan o 22. Felly mae Caerffili 2 le yn uwch yn y tabl o’i gymharu gyda 
chanlyniadau 2017/18 

 
 Cafodd y pedair astudiaeth achos, yn asesu effaith defnyddio’r llyfrgell ar fywydau 

pobl, eu harfarnu a’u cytuno gan yr Asesydd. 
 

Arfarnwyd a chytunwyd ar ddatganiad manwl gyda’r Asesydd oedd yn amlygu’r 
synergedd rhwng gweithgareddau’r gwasanaeth llyfrgelloedd ag Amcanion Lles y 
Cyngor a rhwng y gweithgareddau â nodau Deddf Llesiant Cenedlaethau’r Dyfodol. 

 
 Mae copi o asesiad ffurfiol Llywodraeth Cymru wedi’i gynnwys gyda’r adroddiad hwn 

fel Atodiad 2. 

 
 
2.3 Bu Grŵp Cyfeirio Safonau Llywodraeth Cymru yn asesu cyflwyniad Gwasanaeth 

Llyfrgelloedd Cyngor Bwrdeistref Sirol Caerffili am 2018-19, a gwelwyd bod y 
meysydd canlynol yn rhai arbennig o gryf ym mherfformiad yr Awdurdod:  

 

 Mae Gwasanaeth Llyfrgelloedd Caerffili bellach bodloni pob un o’r 12 Hawl 
Craidd am y tro cyntaf, gydag ehangu'r ddarpariaeth Wi-Fi ar draws pob 
gwasanaeth llyfrgelloedd.  
 

 Mae pob pwynt gwasanaeth sefydlog yn darparu amrediad da o gefnogaeth i 

ddatblygu sgiliau ac iechyd a lles, gyda datblygiadau ychwanegol yn 2018/19 

trwy ddarparu gwasanaethau Dementia gyfeillgar. 

 Mae’r cynnydd mewn aelodaeth o’r llyfrgell ac ymweliadau rhithiol yn parhau i 

fod y cynnydd uchaf fesul y pen yng Nghymru. 

 Mae’r Astudiaeth Defnyddwyr sy’n Oedolion gan Sefydliad Siartredig Cyllid 

Cyhoeddus a Chyfrifyddiaeth (CIPFA) ym mis Mai 2019 yn dangos bod 

lefelau uchel o foddhad yn parhau. Dywedodd 99% o’r rhai a holwyd bod y 

llyfrgell yn ‘dda’ neu’n ‘dda iawn’ ac roedd y gwasanaeth llyfrgelloedd yn 1af 

o’i gymharu ag awdurdodau llyfrgell eraill.  

 Mae’r gwasanaeth yn parhau i gyrraedd y targedau ar gyfer darparu 

deunyddiau yn y Gymraeg, gydag ymrwymiad cryf i’w fuddsoddiad yn y stoc 

Cymraeg i oedolion a phlant, a chynnydd yn gysylltiedig â hynny mewn 

benthyciadau deunyddiau. 

 
2.4 Nododd Grŵp Cyfeirio Safonau Llyfrgelloedd Llywodraeth Cymru nifer o rannau eraill 

o’r perfformiad oedd yn is na’r cyfartaledd i Gymru. Roedd y rhain angen sylw pellach 
gan y Cyngor Bwrdeistref Sirol er mwyn cynnal ei allu i ddarparu gwasanaeth sy’n 
perfformio’n gryf yn y dyfodol. Roeddent yn cynnwys: 

  

 Mae’r lefelau o ddarpariaeth/mynediad TGCh yn uchel, gyda Chaerffili yn 
cynnig y gyfran uchaf yng Nghymru o derfynellau rhyngrwyd i’w defnyddio 
gan drigolion. Ond mae’r nifer sy’n cymryd y cyfle hwn a’r defnydd 
gwirioneddol o Wasanaethau Digidol y Fwrdeistref Sirol yn y ffurf yma’n 
parhau i ostwng mewn termau cymharol. Mae hynny oherwydd, yn rhannol, y 
cyfoeth o ddewis sydd ar gael ar hyn o bryd i drigolion lleol (lefelau uchel o 
gyfrifiaduron personol mewn llyfrgelloedd). 
 



 Ers cwblhau Arolwg Plant ac Oedolion Ifanc CIPFA yn 2018, mae Caerffili yn 

parhau i ddangos lefelau uchel o foddhad gyda’r gwasanaeth. Er hynny, bu 

gostyngiad yn nifer y rhai sydd o'r farn bod y llyfrgell yn eu cynorthwyo i 

‘ddysgu a darganfod pethau.’ Nodwyd yr heriau o gwrdd â disgwyliadau 

cenhedlaeth ifanc sy’n gynyddol ddigidol llythrennol. 

 Mae presenoldeb mewn sesiynau hyfforddi wedi’u trefnu ymlaen llaw i 

ddefnyddwyr wedi parhau i ostwng, i raddau helaeth oherwydd gostyngiadau 

mewn cyrsiau digidol a ddarperir gan bartneriaid allweddol. Fodd bynnag, 

mae’r niferoedd sy’n cael cymorth hyfforddiant gwybodaeth wedi cynyddu. 

 Bu gostyngiad amlwg mewn benthyg llyfrau, yn enwedig llyfrau plant, er bod 

perfformiad yn yr elfen hon yn parhau i fod ymysg yr uchaf fesul y pen yng 

Nghymru.  

 Mae’r aseswyr yn ‘rhagweld anawsterau mewn parhau gyda’r perfformiad 

mewn nifer o feysydd, gyda’r bwriad i leihau cyllidebau adnoddau a staffio yn 

2019/20. Dylai’r awdurdod ystyried yn ofalus beth fydd effaith cyfyngiadau 

ariannu ar gapasiti’r gwasanaeth ac ar ddarparu gwasanaeth, wrth sicrhau y 

bydd y gwasanaeth yn parhau i gael yr adnoddau y mae eu hangen i allu 

cyfarfod ag anghenion ei gymunedau lleol.’  

 
2.5 Yr asesiad cyffredinol o Wasanaeth Llyfrgelloedd y Cyngor Bwrdeistref Sirol am 

2018-2019 yw ‘darpariaeth sy’n parhau i gyflawni ac a gafodd ei gynnal yn erbyn 
cefndir o bwysau ariannol parhaus, wedi’u cysylltu gyda Chynllun Ariannol Tymor 
Canolig yr Awdurdod Lleol a’r effeithiau pellach a ragwelir i ddod mewn blynyddoedd 
dilynol o’r 6ed cyfnod Fframwaith.’ Cafwyd asesiad cadarnhaol oddi wrth y Panel 
Safonau o ran buddsoddiad ac ymrwymiad cryf y Fwrdeistref Sirol i ddarparu Wi-Fi 
ym mhob pwynt gwasanaeth. 

 
 
3. ARGYMHELLION 
 
3.1 Gofynnir i’r Pwyllgor Craffu Addysg Gydol Oes nodi’r wybodaeth yn yr adroddiad, a 

fyddai fel arfer wedi cael ei gyflwyno i aelodau ym mis Ebrill 2020 ond a gafodd ei ohirio 
oherwydd y pandemig COVID-19. Cafodd crynodeb o berfformiad y Gwasanaeth 
Llyfrgelloedd ei gynnwys hefyd yn Adroddiad Monitro Perfformiad Blynyddol yr 
Awdurdod Lleol, a gyflwynwyd i’r Cabinet a’r Cyngor Llawn y mis diwethaf. 

 
 
4. RHESYMAU DROS YR ARGYMHELLION  
 
4.1 Hysbysu Aelodau Craffu Addysg Gydol Oes am yr hyn a gyflawnwyd gan Wasanaeth 

Llyfrgelloedd y Fwrdeistref Sirol i gwrdd â gofynion 6ed Fframwaith Safonau 
Llyfrgelloedd Cyhoeddus Llywodraeth Cymru 2017-20. 

 
 
5. YR ADRODDIAD 
 
5.1 Mae Crynodeb Gweithredol asesiad Llywodraeth Cymru o berfformiad Cyngor 

Bwrdeistref Sirol Caerffili yn erbyn 6ed Fframwaith Safonau Llyfrgelloedd Cyhoeddus 
yn ystod 2018/19 yn dweud fel a ganlyn: 

 
 ‘Mae Caerffili wedi parhau i gyflawni’n effeithiol yn erbyn y fframwaith safonau yn  



       2018/19, gyda pherfformiadau cryf mewn rhannau allweddol. Mae ehangu’r 
ddarpariaeth Wi-Fi i bob gwasanaeth llyfrgelloedd yn ddatblygiad sydd i’w groesawu, 
sy’n sicrhau bod yr hawl graidd yn y maes hwn wedi’i chyflawni erbyn hyn.’ 

 
5.2 Aseswyd bod Gwasanaeth Llyfrgelloedd Bwrdeistref Sirol Caerffili yn cyflawni 12/12 

o’r Hawliau Craidd yn llawn. Dyma’r flwyddyn gyntaf i’r gwasanaeth llyfrgelloedd 
gyflawni hyn. Mae’r awdurdod wedi blaenoriaethu buddsoddiad yn y Gwasanaeth 
Llyfrgelloedd i gynnig Wi-Fi yn ddi-dâl i drigolion, mewn safleoedd Llyfrgell. 

 
5.3 Cyrhaeddodd Gwasanaeth Llyfrgelloedd Bwrdeistref Sirol Caerffili 8 o’r 10 

Dangosydd Ansawdd (DA) yn llawn, ac fe atebwyd 2 DA yn rhannol, ac nid oedd 
unrhyw Ddangosydd wedi’i fethu’n llwyr.  

 
5.4    Mae’r DA a gyflawnwyd yn rhannol yn cynnwys Dangosydd 19 ‘Deunydd Darllen 

Cyfredol a Phriodol’ a Dangosydd 13 ‘Lefelau a Staffio a Chymwysterau.’ Mae’n 
bwysig nodi bod newidiadau wedi digwydd, ran o’r ffordd drwy’r flwyddyn, yn y dull o 
gofnodi a ddefnyddiwyd gan Grŵp Cyfeirio Llywodraeth Cymru, a bod hynny wedi 
cael effaith ar berfformiad Caerffili. O ganlyniad methwyd, o ychydig, â chyflawni’r DA 
hwn. Pe bai’r awdurdod wedi cael mwy o rybudd o’r newid, byddai wedi llwyddo i 
gyflawni'r safon yma. 

 
5.5 Yn Asesiad 2018-19, dim ond 6 o’r 22 Awdurdod Lleol wnaeth gyrraedd y rhan staffio 

proffesiynol (DA 13), a 5 o’r 22 oedd yn cwrdd â’r meini prawf ar gyfer caffael i stoc 
(DA 19).  

 
5.6 Dangosir isod y rhannau o’r Fframwaith Asesu sy’n haeddu sylw arbennig oherwydd 

perfformiad da gan Wasanaeth Llyfrgelloedd y Fwrdeistref Sirol yn 2018/19 

 
Dangosydd Ansawdd 2018/19 Lleoliad Isaf Canolrif Uchaf 2017/18 

DA 1 Gwneud gwahaniaeth 
d) i’w fwynhau, diogel a chynhwysol 

    
   99% 

 
 2/15 

 
  90% 

 
  97% 

 
 100% 

 
  99% 
 

DA 2 Boddhad Cwsmeriaid 
b) boddhad cwsmeriaid ‘da iawn’ neu 
‘da’ 

 
   99% 

 
 3/14 

 
  93% 

 
  99% 

 
 100% 

 
  99% 
 

d) ‘da iawn’ neu ‘da’ yn gyffredinol    99%  1/14   93%   97%   99%   98% 
 

e) barn allan o ddeg oddi wrth 
ddefnyddwyr 16 oed ac ieuengach 

   
   9.4 

  
 4/13 

 
  8.5 

 
  9.3 

 
  9.5 

 
  9.3 
 

DA 11 Mynediad ar lein 
b) cyfrifiaduron fesul y pen 

 
   14 

 
 1/22 

 
  5 

 
  10 

 
  14 

 
  14 

Lleoliadau ar y tabl - 1 yw’r sgôr isaf (yr awdurdod sy’n perfformio orau) 

 

DA 1 Gwneud gwahaniaeth : % o oedolion sy’n credu bod defnyddio’r llyfrgell wedi’u cynorthwyo i 
ddatblygu eu hiechyd a’u lles 
Perfformiad wedi gwella yn 2018/19, o 26% i 33% 
 

DA 5 Hyfforddiant i ddefnyddwyr : hyfforddiant anffurfiol fesul y pen 
Perfformiad wedi gwella yn 2018/19, o 60 i bob 1,000 i 78 i bob 1,000 o’r boblogaeth 
 

DA 8 Defnydd o’r llyfrgell : ymweliadau rhithiol fesul y pen 
 Perfformiad wedi gwella yn 2018/19, o 473 i bob 1,000 i 509 i bob 1,000 o’r boblogaeth 
  



DA 10 Benthyca deunydd Cymraeg fesul y pen 
 Cynyddodd y benthyciadau stoc Cymraeg yn 2018/19, o 685 i 903 i bob 1,000 o’r boblogaeth 

 

5.7  Tynnir sylw isod at feysydd lle'r oedd y perfformiad yn is na’r cyfartaledd 

Dangosydd Ansawdd 2018/19 Lleoliad Isaf Canolrif Uchaf 2017/18 
DA 1 Gwneud gwahaniaeth  
d) % o oedolion sy’n credu bod 
defnyddio’r llyfrgell wedi’u cynorthwyo 
hwy i ddatblygu sgiliau newydd 
 

    
   24% 

 
 15/15 

 
  24% 

 
  82% 

 
 96% 

 
  24% 
 

DA 8 Defnydd o’r llyfrgell                  
a) Ymweliadau fesul y pen 

 
  3,606 

 
 15/22 

 
 2,596 

 
 3,969 

 
 7,170 

 
  4,291 
 

DA 11 Mynediad ar lein 
 % o’r amser ar gael a ddefnyddiwyd  
 gan y cyhoedd 
   
 

 
   18% 

 
 19/22 

 
  14% 

 
  25% 

 
  63% 

 
  20% 

DA 14 Gwariant ar weithredu 
b) ar staff 

   
  49% 

 
 20/22 

 
  47% 

 
  62% 

 
  78% 

 
Ddim yn 
berthnasol 

 

5.8 Gwneud gwahaniaeth 

 Mae’r Gwasanaeth Llyfrgelloedd, yn hanesyddol, wedi cael sgoriau cadarnhaol ar 

draws amrediad o fesurau boddhad cwsmeriaid, yn cynnwys bod y llyfrgell yn ‘lle 

diogel a chynhwysol.’ Mae boddhad cwsmeriaid wedi cynyddu o ran yr amrediad o 

adnoddau iechyd a lles sydd ar gael iddynt. Ymatebodd yr Aseswyr yn gadarnhaol i’r 

gwariant ychwanegol ar gyfer gwasanaethau Dementia gyfeillgar.  

 

 Boddhad Cwsmeriaid 

 Fel y nodwyd uchod, mae Gwasanaeth Llyfrgelloedd Bwrdeistref Sirol Caerffili yn 

parhau’n boblogaidd gyda defnyddwyr o bob oed a chefndir cymdeithasol-

demograffig. Mae’r sgoriau o 94% ar gyfer dewis o lyfrau a 99% ar gyfer gofal 

cwsmer ymysg y chwartel uchaf yng Nghymru, ac yn amlygu’r amrediad o 

wasanaethau ardderchog sydd ar gael i drigolion eu defnyddio.  

 

 Cefnogaeth i Ddatblygiad Unigol 

Yn ystod 2018/19, mae’r gwasanaeth llyfrgelloedd wedi cadw yn agored pob un o’r 

18 pwynt gwasanaeth llyfrgelloedd a’r lefel o ddarpariaeth sy’n mynd gyda hynny. 

Fodd bynnag, gall fod yn heriol yn y blynyddoedd sydd i ddod, wrth i bwysau ariannol 

cynyddol yn gysylltiedig gyda Chynllun Ariannol Tymor Canolig yr Awdurdod Lleol 

gael effaith uniongyrchol ar ddyraniadau adnoddau ac ar niferoedd y cyflogeion. 

 

Cefnogaeth i Iechyd a Lles 

Mae’r llyfrgell wedi parhau i gefnogi’r cynnig o ran y stoc, hyrwyddo iechyd, gweithio 

mewn partneriaeth a’r lle sydd ar gael yn y llyfrgell ar gyfer yr agenda iechyd a lles. 

Arweiniodd hynny at gynnydd mewn cwsmeriaid y llyfrgell sy’n gwella eu gwybodaeth 

am iechyd a lles. Yn ystod 2018/19, bu’r gwasanaeth llyfrgelloedd yn gweithredu’n 

arbennig yn y meysydd a ganlyn:  



 Parhau i fuddsoddi mewn llyfrau llyfrgell ar iechyd a lles, ym mhob fformat.  

 Darparwyr y gwasanaeth iechyd yn defnyddio lle mewn llyfrgelloedd. 

 Cafodd 97% o staff y llyfrgell hyfforddiant i fod yn Gyfeillgar i Ddementia. Fe 

enillodd pob un o’r 18 llyfrgell statws Cyfeillgar i Ddementia oddi wrth 

Gymdeithas Alzheimer.   

 

Hyfforddiant i Ddefnyddwyr 

Roedd cynnydd yn lefel yr hyfforddiant anffurfiol fesul y pen gan Wasanaeth 

Llyfrgelloedd Caerffili, o 69 i bob mil o’r boblogaeth o drigolion yn 2017/18 i 78 yn 

2018/19. Er gwaethaf y cynnydd hwn, yr awdurdod hwn yw’r ail isaf yng Nghymru. 

Mae’r gwasanaethau llyfrgell erbyn hyn yn yr ail flwyddyn lawn o staffio sengl mewn 

nifer o lyfrgelloedd llai o faint y Fwrdeistref Sirol. Mae gan y staff yn y pwyntiau 

gwasanaeth hyn lai o amser i gefnogi cwsmeriaid ar sail ‘un i un’ i ddatblygu sgiliau 

technoleg gwybodaeth neu gymryd rhan mewn gweithgareddau dysgu anffurfiol 

eraill. 

 

Er ei bod yn bwysig nodi bod yr arolwg yn dangos cynnydd yn y gyfradd o 

fodlonrwydd ymysg dysgwyr, mae hefyd yn bwysig ystyried y gostyngiad sylweddol 

yng nghyfanswm y bobl sy’n dod i sesiynau hyfforddi wedi’u trefnu ymlaen llaw. 

Mae'r rhain wedi gostwng 26%, i raddau helaeth oherwydd gostyngiadau yn y 

ddarpariaeth cyrsiau digidol partner, wrth i golegau gadw gwasanaethau fwyfwy tu 

mewn i’w sefydliadau eu hunain. 

 

Presenoldeb Defnyddwyr mewn Digwyddiadau Llyfrgell 

 Roedd cynnydd o 14% eleni yn nifer yr oedolion a phlant yn cymryd rhan mewn 

digwyddiadau neu weithgareddau yn llyfrgelloedd y Fwrdeistref Sirol. Mae hynny’n 

arwydd o allu staff i wrthsefyll amgylchiadau, eu creadigrwydd, gweithio mewn 

partneriaeth a gwaith caled yr holl staff llyfrgell, ar y safleoedd sydd â nifer o staff a’r 

rhai gyda staffio sengl. 

 

  Lleoliad Pwyntiau Gwasanaeth 

 Mae’r Awdurdod Lleol wedi cynnal ei nifer bresennol a’r dosbarthiad o Lyfrgelloedd 

sefydlog lle mae 98% o aelwydydd yn parhau i fod o fewn 2 filltir o bwynt 

gwasanaeth sefydlog. 

 

 Defnydd o Lyfrgelloedd 

 Mae’r ffigyrau o’r rhai sy’n defnyddio’r llyfrgell wedi parhau’n gadarnhaol ar y cyfan 

am 2018/19. Rhagwelwyd y byddai gostyngiad mewn benthyciadau o’r stoc i 

oedolion a’r stoc iau, oherwydd yn rhannol:  

 Newid cymdeithasol tuag at wasanaethau Digidol fel e-Lyfrau ac e-

Lyfrau Sain 

 Gostyngiad mewn benthyciadau llyfrau llyfrgell yn y Deyrnas Unedig 

 Archwiliad Gwasanaeth Llyfrgelloedd Caerffili o Fenthyciadau Cymunedol.  

 

Mae ffigyrau cadarnhaol ar ddefnydd o’r llyfrgell yn datgelu’r canlynol: 

 Bu cynnydd o 6,752 mewn ymweliadau â gwefan y llyfrgell yn ystod y 

flwyddyn adrodd hon 



 Bu cynnydd o 3.9% yng nghyfanswm nifer aelodau’r llyfrgell 

 Bu cynnydd o 27% yng nghyfanswm y lawr lwytho gwasanaeth e-

Ddigidol ar gyfer e-Lyfrau, e-Lyfrau Sain, e-Gylchgronau ac e-Gomics. 

 Bu gostyngiad bychan yng nghyfanswm nifer yr ymweliadau â lleoliadau’r 

llyfrgell yn ystod y flwyddyn, ac mae lefelau lleol a chenedlaethol hefyd wedi 

gostwng. Fodd bynnag, mae Caerffili yn parhau’n gystadleuol o’i chymharu 

gydag ardaloedd daearyddol tebyg o Gymru. 

 

Deunydd Darllen Cyfredol a Phriodol  

 Roedd Gwasanaeth Llyfrgelloedd Caerffili yn siomedig i gyrraedd y safon hon ddim 

ond yn rhannol. Fe arweiniodd newid yn y drefn adrodd gan y Grŵp Cyfeirio Safonau 

at ddull gwahanol o gyfrifo caffael teitlau, ran o’r ffordd drwy’r flwyddyn ariannol. 

Rhoddodd y Gwasanaeth Llyfrgelloedd ymateb gyda rhesymau i’r cyhoeddiad hwn, 

ac fe sicrhaodd hynny ein bod ni’n ateb y safon yn rhannol yn hytrach nag yn ei 

fethu. Er gwaethaf y siom yma, mae’r gwasanaeth llyfrgelloedd yn parhau i ateb y 

targed ar gyfer darpariaeth Gymraeg a chyflenwi ceisiadau llyfrgell. Mae’r 

gwasanaeth yn parhau i fod ag ymrwymiad cryf i’w nodau strategol ar gyfer plant ac 

oedolion ifanc, a rhoddwyd pwyslais eleni ar brynu casgliadau ychwanegol o deitlau 

profiad bywyd Cyfnod Allweddol 1 a’r ddarpariaeth yn y Gymraeg.  

 

 Mynediad Ar Lein 

 Gwasanaeth Llyfrgelloedd Bwrdeistref Sirol Caerffili sy’n cynnig y nifer fwyaf 

cynhwysfawr yng Nghymru o Derfynellau Mynediad Cyhoeddus i gwsmeriaid eu 

defnyddio. Mae hynny’n sicrhau y gall trigolion lleol gael mynediad hawdd at 

gyfleusterau cyfrifiadur ardderchog yn ddi-dâl yn eu cymunedau eu hunain. Ond 

mae’r lefel o berfformiad a gyflawnir yn amlwg yn is na mewn llawer o Awdurdodau 

Lleol cymharol yng Nghymru, ac yn parhau’n fater mae angen ei wella. Fodd bynnag, 

nodwch os gwelwch yn dda bod y perfformiad is wedi’i gysylltu, yn y bôn, gyda’r nifer 

uchel o derfynellau sydd ar gael gan Wasanaeth Llyfrgelloedd y Fwrdeistref Sirol, a’r 

ddarpariaeth Wi-Fi ar gael nawr ar bob safle llyfrgell. Mae’r gwasanaeth llyfrgelloedd 

yn gweithio nawr gydag Adran Technoleg Gwybodaeth CBSC i gael trefn adrodd 

ffurfiol ar gyfer Wi-Fi er mwyn adrodd ffigyrau Safonau Llyfrgelloedd Cyhoeddus 

Cymru 2019/20. 

 Cyflenwi Ceisiadau 

 Yn ystod 2018/19 cafodd Gwasanaeth Llyfrgelloedd y Fwrdeistref Sirol 64,237 o 

geisiadau am deitlau penodol o stoc, sy’n gynnydd o 1% o’r flwyddyn cynt. 

 

 Lefelau Staffio a Chymwysterau Staff 

 Mae Gwasanaeth Llyfrgelloedd y Fwrdeistref Sirol yn cyflawni'r safon hon yn rhannol. 

Mae’r lefelau staffio wedi parhau’n gyson yn ystod 2018-19 o’i gymharu gyda 

manylion 2017/18, ond rhagwelir y bydd cynigion cyllidebol y Cynllun Ariannol Tymor 

Canolig yn effeithio ar y gwasanaeth yn ystod 2019/20. Mae arweinwyr cymwys 

mewn swyddi. 

 Mae’r Gwasanaeth Llyfrgelloedd yn parhau gyda’i fuddsoddiad mewn datblygu’r 

gweithlu, gyda gostyngiad bychan o 0.1% mewn amser. 



 Oriau Agor 

Ni fu gostyngiad mewn oriau agor llyfrgelloedd sefydlog yn ystod 2018/19, ac 

oherwydd effeithiolrwydd Polisi Tywydd Anffafriol y Gwasanaeth Llyfrgelloedd, ni fu’n 

rhaid cau unrhyw safleoedd heb drefnu hynny ymlaen llaw. Mae hyn yn dystiolaeth o 

agwedd broffesiynol ac ymroddiad y cyflogeion a’u rheolwyr.  

 

 Astudiaethau Achos 

 Cafodd pedair astudiaeth achos ar effaith a gwerth Gwasanaeth Llyfrgelloedd y 

Fwrdeistref Sirol eu cyflwyno a’u hasesu gan Lywodraeth Cymru. Mae’r astudiaethau 

achos yn adlewyrchu’r effaith a gafodd y llyfrgell ar unigolyn neu grŵp o unigolion 

trwy gydol y flwyddyn. Roedd y rheiny’n cynnwys: 

1. Ymgysylltiad Pontio’r Cenedlaethau Ffrindiau Dementia – ehangu prosiect sy’n 

bodoli’n barod ar gyfer sesiynau darllen a barddoniaeth gyda phreswylwyr cartrefi 

gofal lleol sydd â chyflyrau’n gysylltiedig â dementia. Aeth plant ysgol lleol i 

ymweld â phreswylwyr a rhyngweithio gyda hwy. Roedd y prosiect yn fuddiol i’r 

ddwy ochr, gan wella sgiliau cymdeithasol, cyfathrebu a llythrennedd.  

2. Cefnogaeth i Deulu – rôl y llyfrgell mewn darparu lle croesawus i un teulu gael 

mynediad at adnoddau a rhannu gweithgareddau na fyddent fel arall yn gallu eu 

fforddio.  

3. Cynllun RecRock – partneriaeth gyda menter gymdeithasol cerddoriaeth roc 

adloniant yn Llyfrgell Bargod, sy’n galluogi aelodau o’r gymuned i gymryd rhan 

mewn amrediad o weithgareddau wedi’u seilio ar gerddoriaeth. Cafodd y rhai fu’n 

cymryd rhan fudd trwy wella eu hunan-barch ac iechyd meddwl, yn ogystal â 

dysgu sgiliau newydd.  

4. Darparu Cyfleoedd Dysgu - hwyluso gwaith gwasanaethau partner ar draws 

Caerffili, gyda gweithgareddau dysgu i bobl ifanc nad oeddent yn gallu gweithio 

mewn sefyllfa ysgol ffurfiol. Mae’r llyfrgelloedd yn amgylchedd dysgu diogel ac yn 

lle i addysgu, gyda phroffesiynoldeb ac ymgysylltiad staff y llyfrgell o gymorth i 

atgyfnerthu dysgu a datblygu sgiliau.  

Cyfraniad at Themâu Blaenoriaeth Strategol y Cyngor 

Fel rhan o’r wybodaeth a gyflwynwyd ar gyfer 2018/19, roedd datganiad ar gyfraniad 

Gwasanaeth Llyfrgelloedd y Fwrdeistref Sirol tuag at nifer o Strategaethau 

Llywodraeth Cymru a meysydd blaenoriaeth yr Awdurdod Lleol. Dywed y Grŵp 

Cyfeirio Safonau:  

‘Mae Caerffili yn rhoi datganiad manwl gan nodi’r synergedd rhwng  

gweithgareddau’r gwasanaeth llyfrgelloedd a dau Amcan Lles y Cyngor, a  

nodau Deddf Llesiant Cenedlaethau’r Dyfodol. Mae themâu allweddol yn  

canolbwyntio ar wella cyfleoedd addysg, galluogi cyflogaeth, cefnogi ffyrdd o  

fyw iach, a chefnogi pobl i fyw’n annibynnol a gwella lles.’ 

    

 Mae’r astudiaethau achos a’r datganiad strategol i’w gweld yn llawn yn Atodiad 3(B).  

 

 



Casgliad 

5.9 Mae Asesiad Safonau Blynyddol Llywodraeth Cymru o Wasanaeth Llyfrgelloedd 

       Bwrdeistref Sirol Caerffili 2018/19 wedi cael ei asesu gan Banel Cyfeirio Cymru.   

 

5.10   Barnwyd bod Gwasanaeth Llyfrgelloedd Caerffili yn cyflawni pob un o’r 12 Hawl 

Craidd, yn ateb 8 Dangosydd Ansawdd yn llawn a 2 Ddangosydd Ansawdd yn 

rhannol, a heb fethu unrhyw ddangosydd yn llwyr.  

 

5.11 Cafodd y pedair astudiaeth achos, yn asesu effaith defnyddio’r llyfrgell ar fywydau 

pobl, eu harfarnu a’u cytuno gan yr Asesydd.   

 

5.12 Roedd datganiad manwl yn tynnu sylw at y synergedd rhwng gweithgareddau’r 

gwasanaeth llyfrgelloedd ac Amcanion Lles y Cyngor a hefyd nodau Deddf 

Cenedlaethau’r Dyfodol. Cafodd y datganiad ei arfarnu a’i gytuno gan yr Asesydd.  

 

 

6. RHAGDYBIAETHAU 

6.1 Ni wnaed unrhyw ragdybiaethau yn yr adroddiad hwn.  
 
 
7.  CYSYLLTIADAU GYDA PHOLISÏAU PERTHNASOL Y CYNGOR 
 
7.1     Uchelgeisiau a Rennir 2019-2022 

Cynllun Gwella’r Gyfadran Addysg 2018-2019  
 
7.2 Cynllun Corfforaethol 2018-2023.  

 
Mae adroddiad Safonau Llyfrgelloedd Cyhoeddus Cymru ar Wasanaeth Caerffili am 
2018/10 yn disgrifio’r Cydymffurfiad gyda Hawliau Craidd a sut y mae’n cyfrannu at / 
yn effeithio ar yr Amcanion Lles Corfforaethol (gweler Atodiad 4 - Manylion 
Safonau Llyfrgelloedd Cyhoeddus Caerffili 2018/19). 

 
Mae Dangosyddion Ansawdd Safonau Llyfrgelloedd Cyhoeddus Cymru ar gyfer 

Caerffili hefyd yn disgrifio pwysigrwydd ac ethos y gwasanaeth llyfrgelloedd. Mae'n 

edrych ar adeiladau, llefydd mewn llyfrgelloedd, stoc y llyfrgell, darpariaeth technoleg 

gwybodaeth a staff cyrff partner er mwyn parhau i ddarparu gwell addysg i bob 

preswylydd (Atodiad 4). 

 

Amcan 1 – Gwella cyfleoedd addysg i bawb 
Gellir ymuno’n ddi-dâl ac mae’n agored i bawb. 
 
Sicrhau bod staff cyfeillgar, gwybodus a chymwys ar gael i gynorthwyo. 

 

Darparu lle ffisegol diogel, deniadol mae modd cael mynediad iddo, gyda staff yno ac 

oriau agor addas. 

 

Darparu mynediad at wasanaethau, gweithgareddau diwylliannol ac adnoddau o 

ansawdd uchel yn Gymraeg. 

 



Gweithio mewn partneriaeth i rannu catalogau a hwyluso mynediad at adnoddau holl 

lyfrgelloedd Cymru. 

 

Amcan 2 – Galluogi Cyflogaeth 
 Benthyca llyfrau’n ddi-dâl a darparu mynediad di-dâl at wybodaeth, yn cynnwys 
adnoddau ar lein sydd ar gael 24 awr y dydd.  
 

Darparu defnydd di-dâl o’r rhyngrwyd a chyfrifiaduron, yn cynnwys Wi-Fi. 

 

Amcan 5 – Creu bwrdeistref sirol sy’n cefnogi ffordd iach o fyw yn unol â’r 

egwyddor Datblygu Cynaliadwy yn Neddf Llesiant Cenedlaethau’r Dyfodol 

(Cymru) 2015  

Darparu mynediad at amrediad o wasanaethau, gweithgareddau ac adnoddau i 

gefnogi dysgu gydol oes, lles a datblygiad personol, cymryd rhan yn gymunedol a 

diwylliant a hamdden.  

 

Amcan 6 - Cynorthwyo dinasyddion i aros yn annibynnol a gwella eu lles  
Darparu gwasanaethau, cyfleusterau ac adnoddau gwybodaeth priodol i unigolion a 
grwpiau gyda gofynion arbennig. 
 
Gweithio gydag amrediad o bartneriaid i hyrwyddo a darparu gwasanaethau i 
gynulleidfaoedd newydd ac amrywiol, gan alluogi mwy o bobl i gael budd o’r 
gwasanaethau.  
 

 
8. LLESIANT CENEDLAETHAU’R DYFODOL 
 

8.1.1 Mae’r Adroddiad Safonau Llyfrgelloedd Cyhoeddus Cymru ar gyfer Caerffili yn 
amlweddog a chynhwysfawr ac yn cyfrannu at bob un o themâu Deddf 
Llesiant Cenedlaethau’r Dyfodol 2015: 

 Cymru lewyrchus 

 Cymru gydnerth 

 Cymru iachach 

 Cymru sy’n fwy cyfartal 

 Cymru â diwylliant bywiog lle mae’r Gymraeg yn ffynnu 

 Cymru sy’n gyfrifol ar lefel fyd-eang  
 

- Mae llyfrgelloedd yn cyfrannu at ddatblygu poblogaeth gyda sgiliau ac wedi’i 
haddysgu’n dda. 

- Gwasanaeth / system lyfrgell sydd wedi’i chysylltu gyda’i gilydd, sy’n cefnogi 
cydnerthedd cymdeithasol, economaidd ac ecolegol a’r gallu i addasu i newid. 

- Gwasanaeth di-dâl i alluogi rhai mewn cymdeithas i gyflawni eu potensial, beth 
bynnag fo eu cefndir neu eu hamgylchiadau (yn cynnwys eu hamgylchiadau 
cymdeithasol-economaidd). 

- Gwasanaeth llyfrgelloedd sy’n cynorthwyo a chefnogi lles ffisegol a meddyliol 
pobl ac yn caniatáu ystyried dewisiadau rhydd a ffyrdd o ymddwyn. 

- Parhau i ddarparu gwasanaeth llyfrgelloedd i bawb, sy’n gydlynol, deniadol, 
diogel, hyfyw ac wedi’i gysylltu’n dda. 

- Gwasanaeth llyfrgelloedd sy’n parhau i hyrwyddo a diogelu diwylliant, treftadaeth 
a’r iaith Gymraeg, ac yn annog pobl i gymryd rhan yn y celfyddydau a chwaraeon 
a hamdden. 

- Gwasanaeth llyfrgelloedd sydd, wrth iddi wneud unrhyw beth i wella lles 



economaidd, cymdeithasol, amgylcheddol a diwylliannol Cymru, yn cymryd i 
ystyriaeth sylwadau a barn trigolion o ran a yw hi’n gwneud cyfraniad cadarnhaol 
i lesi personol ac ehangach.  

 
Mae’r Adroddiad Safonau Llyfrgelloedd Cyhoeddus Cymru 2018-19 yn rhoi 
amlinelliad o sut mae’n gyson gyda’r pum ffordd o weithio fel y diffinnir yn yr egwyddor 
datblygiad cynaliadwy yn Neddf Llesiant Cenedlaethau’r Dyfodol 2015.  
 

 

Egwyddor Datblygiad 
Cynaliadwy (Deddf 
Llesiant Cenedlaethau’r 
Dyfodol) 

Mae Llyfrgelloedd yn Darparu 

 

Cynllunio tymor hir i 
gyflawni targedau a 
dyheadau 

 Gwasanaeth  Llyfrgelloedd sydd wedi’i gynllunio a’i 
reoli’n broffesiynol a’i dargedu at gefnogi trigolion a 
chymunedau Bwrdeistref Sirol Caerffili. 

 Gwasanaeth benthyca llyfrau’n ddi-dâl, gydag 
amrediad o deitlau a dyfnder aeddfed o adnoddau. 

 Mynediad di-dâl at y Rhyngrwyd. 

 Mynediad di-dâl at Wi-Fi. 

 Darpariaeth cyfrifiadur personol cynaliadwy.  

 

Integreiddio sut byddwn yn 
gweithio ac yn darparu 

 Cynnig Llyfrgell wedi’i hintegreiddio a’i rheoli’n dda, 
yn agored i bawb. 

 Gweithio’n agos gydag amrediad eang o 
bartneriaid, rhanddeiliaid a meysydd gwasanaeth 
sy’n cyfrannu atom ni, yn cynnwys Gwasanaethau 
Cwsmer a Hamdden. 

 Cerdyn mynediad ‘Clyfar’ wedi’i integreiddio, ar y 
cyd rhwng y Llyfrgelloedd a Hamdden.  

 Dull Cymru-gyfan o weithredu ar gyfer rheoli 
ysgolion yn lleol, Catalog Gwe-Lyfrgell a set o e-
adnoddau.  

 

Cynnwys staff a 
phreswylwyr mewn datblygu 
gwasanaethau a’r heriau 
sy’n ein hwynebu ar hyn o 
bryd  

 Datblygu deunyddiau hyfforddi / cefnogi i staff a 
chwsmeriaid 

 Rhaglen flynyddol o ymgynghori cyhoeddus trwy 
gyfrwng Arolygon o Blant ac Oedolion sy’n 
Ddefnyddwyr Llyfrgelloedd Cyhoeddus 

 Defnyddio mwy ar adborth rheolaidd trwy gyfrwng y 
Cyfryngau Cymdeithasol 

 Arfarniadau ac ymgynghori â staff ar lein. 

 

Cydweithio gyda 
phartneriaid ac eraill i 
ddarparu’r gwasanaethau 
gorau yn canolbwyntio ar y 
gymuned  

 Gweithio gyda grwpiau a sefydliadu sy’n hyrwyddo’r 
un gwerthoedd i gefnogi trigolion 

 Cydweithio i ddarparu gwasanaethau’n 
uniongyrchol i drigolion, gyda’r Tîm Gwasanaethau 
Cwsmer a nifer o Adrannau eraill o’r Cyngor. 

 Cydweithio gydag Awdurdodau Lleol eraill yng 
Nghymru a’r Deyrnas Unedig gyfan i gynnig y 
gwasanaethau gorau sydd modd i gwsmeriaid, o 
fenthyca rhwng awdurdodau i gaffael adnoddau ar 
y cyd i gael y gostyngiad pris gorau. 



 
 
 
9.     GOBLYGIADAU CYDRADDOLDEB 
 
9.1  Nid oes angen Asesiad Effaith Cydraddoldeb ar hyn o bryd. Materion ar gyfer 

gwybodaeth yw’r rhai yn yr adroddiad hwn, yn ceisio rhoi’r wybodaeth ddiweddaraf i’r 
Aelodau am berfformiad yr Awdurdod o ran Safonau Llyfrgelloedd Cyhoeddus 
Llywodraeth Cymru.  

 
 
10. GOBLYGIADAU ARIANNOL 
 
10.1 Nid oes unrhyw oblygiadau ariannol yn gysylltiedig â’r adroddiad hwn.  
 
 
11. GOBLYGIADAU PERSONÉL 
 
11.1 Nid oes unrhyw oblygiadau personél yn gysylltiedig â’r adroddiad hwn. 
 
 
12. YMGYNGHORI 
 
12.1 Mae’r adroddiad yn adlewyrchu barn y rhai yr ymgynghorwyd â hwynt. 
 
 
13. PŴER STATUDOL 
 
13.1 Deddf Llyfrgelloedd Cyhoeddus ac Amgueddfeydd 1964.  
 
 
 
Awdur:        Karen Pugh – Uwch Reolwr Gweithredol Gwasanaethau Llyfrgell. 
 
Ymgynghorwyd 
â’r canlynol:  

Cyng. Ross Whiting, Aelod Cabinet dros Ddysgu a Chyflawni  
 Cyng. Teresa Parry, Cadeirydd y Pwyllgor Craffu Addysg   

Cyng. Carol Andrews, Is-gadeirydd y Pwyllgor Craffu Addysg 
 Christina Harrhy, Prif Weithredwr  
 Richard Edmunds, Cyfarwyddwr Corfforaethol Addysg a Gwasanaethau 
                              Corfforaethol   

 

Atal gwastraffu deunyddiau 
a gwneud gwell defnydd o 
sgiliau ein gweithlu 
presennol 

 Defnyddio teclynnau hyfforddi ar lein, llai o bapur 
wedi’i argraffu neu gostau teithio ac amser wrth 
fynd i leoliadau cyrsiau 

 Strategaeth ymatebol ar gyfer y gweithlu a 
datblygiad 

 Rhannu costau hyfforddiant a digwyddiadau gyda 
phartneriaid Cyngor lleol, i gynorthwyo i gael y budd 
mwyaf fesul y pen 

 Gwasanaeth di-dâl ar gyfer benthyca a cheisiadau 
llyfrau a defnyddio stoc mewn ffyrdd economaidd, i 
ateb anghenion cwsmeriaid gyda chyn lleied ag y 
bo modd o gost neu wastraff.  



Sue Richards – Pennaeth Cynllunio a Strategaeth Addysg 
Mark S Williams, Cyfarwyddwr Corfforaethol Dros Dro - Cymunedau 

     Dave Street – Cyfarwyddwr Corfforaethol, Gwasanaethau  
                            Cymdeithasol a Thai 
  Robert Tranter, Pennaeth Gwasanaethau Cyfreithiol a Swyddog Monitro 
  Lynne Donovan, Pennaeth Gwasanaethau Pobl 
  Steve Harris, Pennaeth Gwasanaethau Cyllid a Swyddog Adran 151 
  Anwen Cullinane, Uwch Swyddog Polisi, Cydraddoldeb, y Gymraeg ac 

Ymgynghori 
  Ros Roberts – Rheolwr Gwella Busnes 
  Keri Cole – Prif Swyddog Addysg  
  
  
 
 
Atodiadau: 
 
Atodiad 1 Pa Mor Dda yw Eich Gwasanaeth Llyfrgelloedd Cyhoeddus – Canllaw Cryno 

i’r Fframwaith Mesur ac Asesu Perfformiad Llyfrgelloedd Cyhoeddus Cymru.  
 
Atodiad 2 Adroddiad Asesiad Terfynol Gwasanaeth Llyfrgelloedd Bwrdeistref Sirol 

Caerffili 2018-19 
 
Atodiad 3(B) Astudiaethau Achos a Naratif Strategol Ychwanegol Manylion Safonau 

Blynyddol 2018-19  
 
Atodiad 4 CyMAL - Safonau Llyfrgelloedd Cyhoeddus Cymru Caerffili - Fframwaith 6, 

2018-19 
 
 


